
UUM ONLINE: Gala Dinner Kongres PPIM yang berlangsung dalam suasana meriah di Dewan Muadzam
Shah, baru-baru ini mengeratkan hubungan silaturahim antara barisan kepimpinan Persatuan Pelajar
Indonesia (PPI) di seluruh Malaysia.

“Malaysia dan Indonesia telah menjalin hubungan sejak dahulu lagi. Sejarah Malaysia dan Indonesia
sudah lama terbina misalnya rakyat Malaysia merantau ke Indonesia untuk belajar ilmu dengan guru-guru
di Indonesia.

“Semestinya Malaysia terhutang budi kerana telah melatih rakyat kita jadi tidak ada masalah jika kita
berkongsi best practices memandangkan kita juga merupakan satu rumpun,” ucapnya.

Kongres Persatuan Pelajar Indonesia ke-21 ini telah dihadiri oleh Atase Pendidikan, Dr. Mokhammad Farid
Maruf yang menyokong penuh program seumpama ini.

“Tahniah kepada UUM kerana menganjurkan program seperti ini,” ujarnya.

Sementara itu, Ketua PPIM, Muhammad Ammar Naufal berkata, majlis ini bertujuan untuk memberikan
apresiasi penghargaan kepada Persatuan Pelajar Indonesia (PPI) di seluruh Malaysia yang memiliki
program yang inovatif dan kontributif.

“Menerusi majlis ini, kita boleh melontarkan idea dan perkongsian perkara yang penting dan saya yakin
pelbagai input diperoleh dengan adanya perbincangan.

“Semua presiden PPI di seluruh Universiti Awam berkumpul di sini untuk pemilihan presiden PPIM yang
baru bagi tahun 2020 dan kali ini UUM sebagai tuan rumah bagi proses pemilihan tersebut,” katanya pada
program anjuran PPIM dan CIAC.

Manakala mahasiswa UUM, Silva Nisrina Ariij Tuo menyifatkan pengisian pada acara itu sangat menarik
termasuk sajian makanan istimewa dan persembahan kreatif yang menghiburkan yang ditampilkan oleh
para pelajar.

“Kami mendapatkan manfaat yang begitu banyak seperti ilmu dan pengalaman yang luar biasa di samping
mengenal staf UUM dan berkenalan dengan peserta yang datang dari seluruh universiti di Malaysia.

“Kami banyak belajar tentang bagaimana mengurus acara yang besar ini dan kami hanya bisa
mengucapkkan terima kasih khususnya kepada seluruh pihak UUM,” luahnya.

